
PREDMET: Odgovor na poslaničko pitanje Besima Mehmedića 
Poslanik Besim Mehmedić je  na 9.radnoj sjednici Skupštine Kantona Sarajevo, održanoj dana 
23.11.2011.godine, u okviru tačke dnevnog reda „Poslanička pitanja, inicijative i odgovori“, post-
avio slijedeće poslaničko pitanje: 
„Da li inspekcijski organi i komunalni redari, nadležni organi Općine Stari grad, i drugi nadležni 
organi ostalih nivoa vlasti poduzimaju bilo kakve aktivnosti kako bi se ova siva ekonomija konačno 
uredila na primjeren način”? 
ODGOVOR: 
Nadležni iz KJKP “Park”d.o.o.Sarajevo obavještavaju da je nadležnost komunalnih redara reguli-
sana članom62.Zakona o komunalnoj čistoći (“Službene novine Kantona Sarajevo”, broj 11/97), a 
čijim odredbama je određeno da komunalni redari obavljaju poslove neposredne zaštite komunalne 
čistoće, te su u skladu sa članom 64.istog ovlašteni da vrše kontrolu u pogledu održavanja čistoće na 
javnim i drugim površinama i  podnose prijavu nadležnoj inspekciji. 
Dakle,nadležnost komunalnih redara odnosi se na zaštitu čistoće te su u konkretnom slučaju neprim-
jerene prodaje svega i svačega u ulici Ferhadija ovlašteni vršiti kontrolu u pogledu održavanja 
čistoće na javnim i drugim površinama, i u tom dijelu imaju ovlaštenja da podnose prijave nadležnoj 
inspekciji.Takođe, nadležni iz KJKP “Rad”d.o.o.Sarajevo obavještavaju da prema odredbama 
Zakona o komunalnoj čistoći (“Službene novine Kantona Sarajevo”, broj 11/97) i Pravilnika o zada-
cima i načinu obavljanja dužnosti komunalnih redara, načinu odijevanja i oznakama, te obliku i 
sadržaju legitimacije komunalnog redara, broj:05-23-191/97 od 24.10.1997.godine, komunalni reda-
ri obavljaju neposrednu zaštitu komunalne čistoće i ovlašteni su da vrše kontrolu u pogledu 
održavanja čistoće na javnim i drugim površinama, te da  podnose prijavu nadležnoj inspekciji.      
Prema ovim odredbama komunalni redari nisu ovlašteni da poduzimaju bilo kakve aktivnosti po 
pitanju „sive ekonomije“. 

